
ҚАЗАҚ ХАЛҚЫН ОТАРЛАУДЫҢ БАСТЫ ЖОСПАРЛАРЫ

Канжил Ш.

Патша үкіметі қазақ даласын тезірек отарлау үшін бір қатар қаулылар
қабылдаған екен. Мысалы, 1747 жылы 21 шілде күнгі Үкімет сенатының №164
құпия қаулысында: «қырғыз (қазақ) халқына қару – жарақ, оқ, кремний, қорғасын
сатпау керектігі жөнінде» айтылса, 1747 жылы 31 желтоқсанда:   «Қазақтарды
қорқытып ұстау мақсатында  Оренбург губернаторы, қазақтың бір немесе екі
ауылын шауып тірі жан қалдырмай қырып тастау керек (әйелдер,
қарттар,балаларды да)» делінген.  1747 жылы 10 сәуірде қол қойған, Шетел ісі
жөніндегі коллегияның «№220-ші қырғыздар тарапынан туатын қарсылыққа
орай жоспар жасау» туралы құпия жарлығында: «Қырғыздармен күресті өзіміздің
әскерге емес, көрші тұратын қалмақ, башқұрт, казак  және Сібір губерниясының
тұрғындарына  тапсырып оларды өлтіруіне көз жұмып қарау керек» делінген.

Сондай-ақ, 1768 жылы 17 ақпанда қабылданған №80 жоғарғы жарғыда:
«Қазақ халқының бостандығын жойу үшін, хан сайлауын халық емес жоғары жақ
шешуі керек» десе, 1779 жылы 4 қазан күнгі қатын патша Екатерина ІІ жоғарғы
қаулысымен Абылай ханды Петропавловск қорғанысына шақырып,  ақ патшаның
құзырына бағынуға бас идіру керек. Өйткені, Абылай патшайымға қызмет етесің
деген шақыруға, громаталарымызға және  марапаттарға әр кезде, әр түрлі сылтау
айтып келмей жүр. Жіберген елшілерімізбен дөрекі қатнасып, оларды тек бір рет
қана қабылдады.

Барлау мәліметтеріне орай, Абылай ханның қытаймен жақын қарым
қатынаста болғандығы анықталды. Өз адамдарына орыс және қытай көпестерін
тоңауға рұхсат беріп келген. Патшалық құзырына кірмеу арқылы ол орыс
жұртына қарсы әрекет етіп, қазақ халқының азаттығын қорғап қалмақшы.
Сондықтанда Абылай ханға грамоталар, хандық марапаттар және де тағы басқа
сияпаттарды бермеу керек. Бұдан былай Абылай ханның ордадағы дәрежесін
төмендетіп, оған тең боларлықтай қарсылас табу керек. Қазақ ордасындағы осы
жағдайлар түзелгенше орыстарға ордаға баруға тиым салу керек..»- делінген

Абылай хан қайтыс болғаннан кейін 1781 жылы Орта жүз ханы болып оның
үлкен ұлы Уәли сайланды. Уәлидің басқаруын әлсірету үшін патша үкіметі бір
қатар сұлтандарға қолдау көрсете бастайды. 1815 жылы патша үкіметінің
ұйымдастыруымен хандықта бүлік болып, Уәли хан хандықтан алынып орнына
Барақ хан ұрпағы Бөкей хандыққа сайланады. Бөкейден кейін қазақта хан
болмаған. Ал 1822 жылы қазақ даласында хандық толықтай алынып тасталды.

Қазақтарды басқару үшін орыс қайраткері М.Сперанский мырза «Устав о
сибирских киргизах» дегенді ойлап табады. Бұл қаулы 1822 жылы 22 шілдеде
патша шешімімен қабылданады. Қаулы бойынша орта жүзді Батыс Сібір



аймағының бір бөлігі ретінде таныды. 1839 жылға дейін Батыс Сібір аймағының
астанасы Тобыл қаласы болады, ал 1839 жылдан кейін Омбы қаласы болып
өзгерді.

«Сібір қырғыздары туралы» қаулы бойынша 1822 жылдан 1839 жылға дейін
7 округ құрылады. Соның ішінде Ақмола округі (1832жылы) құрылады. Бір
ауылда 50 – 70 қожалық болады. 10 – 12 ауыл бір болыс. 15 – 20 болыс бір округ
болады. Округ басшылығына Сұлтан отырды. Сұлтанның қол астында 4 кеңесшісі
болды. Олардың екеуі орыс, екеуі қазақтан делінді. Оларды 2 жыл мерзімге
губернатор тағайындады. Сұлтан болса 3 жыл мерзімге сайланды. Оның әскери
шені майордан кем болмауы керек және  ол ақсүйектер әулетінен   болуы шарт.

1832 жылы 22 тамызда генерал губернатор Вельяминовтың жарлығымен
Ақмола округі ашылады. Оның сұлтаны Қоңырқұлжа Құдаймендин еді. Осы
тұста  Ақмола округында 18254 қожалық, 3576 ауыл болған. Оларда 70961 еркек,
60301 әйел қоныс тепкен.

1824 жылы Абылай ханның баласы Қасым сұлтан бастаған бір топ ел
жақсылары Патша үкметінің қаулысына қарсы шығады. Олар патша үкметіне
жіберген хаттыңда: «Маған және де менің сұлтандарыма, адамдарыма Абылай
хан кезіндегідей еркендік беріліп, сол кездегідей тұруымызға мүмкіндік берілсе
екен дейміз»- деп айтқан болатын. Патша бұны құптамағандықтан Қасым сұлтан
қол бастап Абылай хан ордасы орналасқан Бурабай, Шортанды(Щучье)
қалаларын басып алады. Сол жерден Акмола округына шабуылдар
ұйымдастырып отырған. 1836 жылы Ташкент төресінің қолмен Саржан, Есенгелді
артыннаң тіпті Қасым сұлтан өлтірілді.

Осыдан кейін қазақтың көтерілуінен қорыққан Патша үкіметі бекініс саның
көбейте бастайды. Акмоладан оңтүстікке қарай Ақтау бекінісі салынады.
Бекіністер арасында 20 – 30 шақырым қашықтықта шағын бекеттер  орын тебе
бастайды. Кейін келе Ақмола маңына Патша үкіметінің жарлығымен орыстар
көшіріліп әкеліне бастайды. Солай патша өзінің негізгі күшін Ақмола
обылысының маңына топтастырмақшы болады. Бірақ бұған қарсы болған
қазақтарды Қасым сұлтан  мен баласы Кенесары хан бастап шығады. 1836 – 1838
жылдар арасында Кенесары хан ұзақ кескелескен соғыс нәтижесінде бірнеше
бекеттердің көзін құртып, Ақмола бекінісіне қарсы үш үлкен әскери жорықтар
жасалды. Кенесарының көзін құрту үшін патша үкіметіне  бағынышты
сұлтандардан үш отряд жіберіледі. 1845 жылы Кенесары ханға   генерал – майор
Вишневский бастаған отряд,  Бухар әмірлігі, Қоқан хандығының әскері қарсы
шығады. Шешуші соғыс болатын түнде Сыпатай батыр сұлтан Кенесары ханды
сатып, қашып   кетеді. Қортындысында Кенесары хан адамдарымен түгелдей
қырылып қалады. Соғыста қайтыс болған қазақтардың бастарын Қоқан ханына
жібереді, кейін келе олар базарларда сатылып кетеді. Ал Кенесары ханды өлтірген
қанышер Қалыгұл Әлібековке патша үкіметінің күміс медалы берілді.

Бұдан кейін Патша үкметі қазақ жерін толықтай басып алу үшін жаңа
реформалар жасай бастады. Олардың бірі 1868 жылы 21 қарашада қабылданған
«Дала облыстарын уақытша басқару жөніндегі бағдарлама» еді. Бұл бағдарлама
бойынша қазақ халқы XX ғасырдың басында жері жоқ, халқы жоқ, тілі жоқ
дүбәра мемлекетке айналуы керек болатын.


